
১৮৮
পূর্ব্ববঙ্গ গীতিকা





শুন শুন রাজার কন্যা আমার কথা ধর।

কি করিলে অন্ধের দুঃখ ঘুচাইতে পার
লো রাজ কন্যা......॥

দিবা রাত্রি অন্ধের কাছে সকল সমান।

ওরে দুঃখু ঘুচে যদি নয়ন কর দান
লো রাজ কন্যা....॥

এমন ধন নাই লো কন্যা রাজার ভাণ্ডারে।

সেই ধন মিলিব কোথা ধাই কইয়া দেও গো মোরে
লো......॥

চাম্পাবরণ আন্ধার হইল ভূমে পড়ে মালা।

ঝরঝরি নয়ানের জল কান্দে রাজার বালা॥

শুন শুন ওলো ধাই কহি যে তোমারে।

আমার দুইটি নয়ান তুল্যা দিয়া আইও তারে
লো ধাই দিয়া......॥

রসিক জনে কয় দিলে কি হবে নয়ন।

অন্ধের দুঃখু ঘুচে যদি কন্যা দিতে পার মন লো
কন্যা দিতে পার মন......॥(১—৬)







(৩)








দিশা—কে বাজায় বাঁশী। 

দেখ্যা আইও নগর-পন্থে এ কোন উদাসী
কে বাজায় বাঁশী॥

ঘুম তনে উঠিলা রাজা বাঁশীর গান শুনি।

মধুভরা এমন বাঁশী জন্নমে না শুনি॥

ভোরের বাতাস পাগল হইল ঘরে থাকা দায়।

এমুন কৈরা কেমুন জনে বাঁশরী বাজায়॥

